

دو طرفہ مسائل
بھارت کی فوجی مشقیں ہندوستان سے ہمارے تعلقات ایک نازک اور پیچیدہ مسئلہ ہے۔ تین جون ۴۷، کے پلان کو بظا ہر منظور کرنے کے باوجود ہندوستان کی تمام حکومتوں کا رویہ پاکستان کے بارے میں ہرگز دوستانہ نہیں رہا۔ نہ صرف یہ کہ انہوں نے پاکستان کو نقصان پہنچانے کا کوئی موقع ضائع نہیں کیا، بلکہ ایسے حالات پیدا کرنے کی کوشش کی کہ جن سے فوجی، سیاسی اور تخریبی میدانوں میں وہ پاکستان ر ضرب لگا سکے۔ پاکستانی عوام اور پاکستانی قوم ہندوستان کے بارے میں کوئی خوش فہمی نہیں رکھتی۔ اس بات کی بے حد ضرورت ہے کہ ہماری حکومت ہندوستان کے معاملے میں چوکس رہے، عام سفارتی تعلقات اپنی جگہ لیکن عسکری اور سیاسی خطرات کا ہدف ہماری سرحدیں ہیں اور وہ بھی جن کے ذریعے وہ آگے بڑھنے کی کوشش کر رہا ہے۔ ان تمام کارروائیوں کے بارے میں ہمارا چوکس رہنا اور خطرے کے پہلے الارم پر مستعد ہونا بہت ضروری ہے۔ ہندوستان کی ان خطرناک سر گرمیوں پر فوری رد عمل کے لیے ہمیں تین سطحوں پر تیار رہنا چاہیے۔ ان میں سے ایک فوجی تیاری ہے، دوسرا سیاسی لحاظ سے، اور سب سے اہم یہ کہ ہم اندرون ملک قوم کو خطرات کا سامنا کرنے کے لیے تیار رکھیں۔ پاکستان اور اس پورے علاقے کے بارے میں ہندوستان کی فوجی حکمت عملی کو نظر انداز نہیں کیا جا سکتا، خواہ اس کا تعلق نیو کلیئر آبدوز سے ہو، نام نہاد فوجی مشقوں سے ہو، سرحدی جھگڑوں سے یا اس کا سیا چین کے معاملات سے تعلق ہو۔ ہمارے لیے اس کے مکان مستعد انہ اقدام بے حد ضروری ہے۔ اس اقدام کے دو اہم محاذوں میں سے ایک دفاعی تیاری ہے اور دوسرا قوم کو بیدار اور باخبر رکھنا، یہ وہ وجوہ ہیں جن کی بناء پر پارلیمنٹ کو بھی رد عمل ظاہر کرنا چا ہیے۔ اسے قومی ذہین، قومی امنگ اور قومی ارادے کی ترجمانی اور راہنمائی کرنی چاہیے کہ ہم ایک سیسہ پلائی ہوئی

دیوار بن کر کس طرح اس مسئلے کا سامنا کر سکتے ہیں،
اگر اخبارات کی رپورٹیں درست ہیں تو ہندوستان کی یہ مہنگی فوجی مشقیں بڑے حملے کا پیش خیمہ ہیں۔ اسی قسم کی فوجی مشقیں جو گزشتہ سال کی گئیں، محض فوجی مشقیں نہیں تھیں بلکہ وہ ایک بہت بڑے منصوبے کا حصہ تھیں۔ یہ اللہ کا بڑا کرم ہے کہ پاکستان نے بروقت اس کا مقابلہ کیا اور ایک متبادل فوجی حکمت عملی کے ذریعے اسے ناکام بنا دیا۔ لیکن محض اس پر خوش ہو لینا کافی نہیں چوکس رہنا اور نئے اللدم پر فوری اقدام کرنا ضروری ہے۔
سندھ میں بھارتی نشریات اور تخریب کار
(۲۸-۱-۸۸)
ہندوستان کا ریڈیو مختلف طریقوں سے پاکستان پر اپنے سیاسی، ثقافتی اور تہذیبی اثرات ڈالنے کی کوشش کر رہا ہے۔ آج کی دنیا میں صرف اسلحہ سے جنگ نہیں ہوتی خیالات، نظریات، تصورات سے بھی جنگ ہوتی ہے۔ ایک مدت سے ہندوستان کا ریڈیو پاکستان، پاکستانی ثقافت اور اسلامی روایات کے خلاف یہی روش اختیار کیے ہوئے ہے۔ ایک طرف بدنام زمانہ شملہ معاہدے کو پاکستان پر پابندی کے لیے استعمال کیا جا رہا ہے کہ وہ اپنے کسی حق کے حصول کی جدوجہد کو جاری نہ رکھ سکے۔ دوسری جانب اس معاہدے میں ایک مملکت کا دوسری مملکت کے خلاف زہریلا پروپیگنڈہ اس کی سلامتی، خود مختاری اس کے سیاسی نظام پر دست درازی اور دخل اندازی کو روکنے کی جو شقیں ہیں ان کے بارے میں ہماری وزارت خارجہ نے کبھی احتجاج نہیں کیا اور نہ ہی کبھی
نوٹس لیا ہے۔ ان نشریات کے تجزیے سے صاف پتہ چلتا ہے کہ مسئلہ صرف ثقافتی پروگراموں کا نہیں ہے بلکہ سندھ میں سیاسی عدم استحکام، تخریب کاری اور تخریب کاروں کو باقاعدہ ہدایات دینا، ان کی نشاندہی کرنا، کہ کچھ کرنے کی ضرورت کا کون سا موقع اور مقام ہے، اس کے لیے خفیہ پیغامات کوڈ الفاظ میں نشر کیے جارہے ہیں یہ ایسی چیز ہے جسے نظر انداز کرنا ملک کی سلامتی کے نقطہ نظر سے ایک مجرمانہ بات ہو گی۔
۱۰۲
بھارتی نشریات کے ذریعے سندھ میں تخریب کاروں کو خفیہ ہدایات دینا، اور بھارتی تخریب کاروں کا پاکستانی فوج کے ہاتھوں پکڑا جانا، ان دونوں موضوعات پر مؤلف کا اظہار خیال، ۳۱ دسمبر اور ۲۴ دسمبر ۱۹۸۹ء

اس کے لیے دوسرے ثبوت بھی موجود ہیں۔ ہندوستان کے اخبارات کی خبریں، سندھ میں آل سندھ کا نفرنس کے انعقاد اور اس کے لیے خصوصی رسائل کے اجراء کے معاملات پر جن بین الاقوامی افراد اور ایجنسیوں نے مطالعہ کیا ہے، انہوں نے ان تمام باتوں میں ایک ربط تلاش کیا ہے۔ یہ ایک بہت سنگین مسئلہ ہے۔ اس معاملے میں حکومت پاکستان کو ملک کے نظریاتی تحفظ سندھ کی سیاسی صورت حال کو بہتر بنانے، سندھ کی امن و امان کی صورت حال کو سنبھالنے اور ہندوستان کی طرف سے پاکستان میں عدم استخام کی کارروائیوں کا مناسب نوٹس لینے کی فکر کرنی چاہیے۔ ہندوستان کی روش تو یہ ہے کہ کسی معاملے سے چاہے پاکستان کا دور کا بھی واسطہ نہ ہو وہ برابر پاکستان کے خلاف پراپیگنڈے کی نظریاتی تو ہیں دالتا رہتا ہے۔ اس کے ذریعے وہ ہماری نظریاتی سرحدوں کو منہدم کر رہا ہے، ملک میں امن و امان کا مسئلہ پیدا کر رہا ہے اور تخریب کار بھیج
رہا ہے۔
Militarization of Mother India نامی جو کتاب ہندوستان میں شائع ہوئی ہے اس کا لکھنے والا ایک فوجی ماہر ہے۔ اس نے کتاب میں کم از کم ایک درجن مقامات کی نشاندہی کی ہے کہ کس طرح سندھ میں ہم نے آدمی بھیجے اور انہوں نے وہاں کیا کیا کارروائیاں سر انجام دیں۔ اسی مصنف کی ابھی دوسری کتاب آئی ہے اس میں بھی ہمیں اسی قسم کا ثبوت ملتا ہے۔ ان تمام حقائق کے پیش نظر ہم جانا چاہیں گے کہ وزارت خارجہ اس معاملے میں کیا اقدام کر رہی ہے اور ملک کے تحفظ کے لیے کس قسم کی کوششیں کر رہی ہے۔ کیونکہ دفاع محض گولہ بارود سے نہیں ہوتا بلکہ اس کے ساتھ نفسیاتی اور پراپیگنڈہ کی جنگ کی بھی بڑی اہمیت ہے۔ دوسری جنگ عظیم کے دوران بی بی سی، جسے ہم خراج تحسین پیش کرتے رہتے ہیں، وجود میں اس لیے آئی تھی وہ کہ جرمنی میں گوئبلز کے پراپیگنڈے کا مقابلہ اور اس کا توڑ کر سکے اس لیے ہم جاننا چاہیں گے کہ خود اپنے ملک کو اس پراپیگنڈے کے زہر سے محفوظ رکھنے، سندھ کے عام انسانوں کو جو خطرہ درپیش ہے اس سے ان کو آگاہ کرنے اور ان کے ذہن کو تیار کرنے کے لیے ہمارا ریڈیو اور ٹیلی ویژن اپنے سندھی پروگراموں میں کیا کر رہا ہے؟ کیا اس کے بارے میں حکومت نے کچھ سوچا ہے ؟ اس لیے کہ جہاں اس کا ایک پہلو یہ ہے کہ آپ ہندوستان سے احتجاج کریں ان کو بند کرنے کی کوشش کریں اس کا تدارک کریں، وہیں دوسری چیز یہ بھی ہے کہ ہمارے ملک کے عام شہری جو اس پراپیگنڈے کی زد میں ہیں انہیں محفوظ کرنے کی تدابیر اختیار کی جائیں اور انہیں ہندوستان کے کھیل سے خبر دار کیا جائے۔

١٠٣



چیف آف آرمی سٹاف کی حالیہ پریس بریفنگ سے پتہ چلتا ہے کہ فوج نے سندھ میں بھارتی مداخلت کے ثبوت پاتے ہیں، پاکستان میں پچھلے چار سال سے پاکستانیوں کے خون سے ہولی کھیلی جارہی ہے اس ایوان نے بار بار اس مسئلے پر غور کیا ہے۔ ہمارے دل مانے کو تیار نہیں ہیں کہ کسی بیرونی ہاتھ کے بغیر اس طرح بھائی بھائی کے ساتھ ظلم اور زیادتی کر رہا ہو۔ کوئی نہ کوئی ہے جو اس مہم کو چلا رہا ہے۔ یہ ثبوت ہماری آنکھیں کھونے کے لیے کافی ہے۔ اس سے پہلے ایک سابق وزیر اعظم نے کھلے عام یہ بات بھی کہ انہوں نے ہندوستان کے وزیر اعظم سے میسور میں مارک کانفرنس کے موقع پر یہ بات کبھی کہ راجستھان کے ۳۷ کیمپوں میں پاکستان کے لیے تخریب کاروں کو تربیت دی جارہی ہے۔ اس پورے پس منظر میں ان معلومات کا سامنے آنا اور پھر آرمی چیف آف سٹاف کے بیان سے اس کی تائید کا ہونا اس بات کو ثابت کرتا ہے کہ ملک کے ایک حساس اہم حصے میں بیرونی مداخلت ہو رہی ہے یہ بیرونی مداخلت پاکستان کی سلامتی کے لیے مسئلہ ہے۔ یہ بیرونی مداخلت پاکستان اور ہندوستان کے تعلقات کے مختلف پہلوؤں کو ہمارے سامنے لاتا ہے۔ ایک طرف وہ ہمارے ساتھ مسکرا مسکرا کر دوستی کا ہاتھ بڑھاتے ہیں اور دوسری طرف اس طرح چھرا مارتے ہیں اور تباہی مچانے کی کوشش کرتے ہیں۔
سیا چین گلیشئیر
(۲۴-۹-۸۹)
سیاچین گلیشئیر کے مسئلہ کا تعلق پاکستان کی سلامتی سے ہے۔ اس کی اصل اہمیت محض رسی نہیں یہ صرف وقار کا مسئلہ بھی نہیں ہے در حقیقت یہ علاقہ پاکستان کے لیے فوجی اہمیت رکھتا ہے۔ اس علاقے کے جغرافیے پر نظر ڈالنے سے پتہ چلتا ہے کہ انتہائی شمال میں پاکستان اور چین کا بارڈر ہے۔ یہ وہ مقام ہے جہاں پچھلے کچھ عرصے سے پاکستان اور ہندوستان کی فوجوں کے درمیان یکم جنوری ۱۹۸۸ء کے اخبارات کی اس خبر پر کہ بھارتی فوجوں نے سیاہیں میں ایک پاکستانی پوسٹ پر قبضہ کر لیا ہے، مولف نے تحریک التواء پیش کی، ۲۴ جنوری ۱۹۸۸ - سیاچین سے متعلق ۲۸ فروری ۱۹۸۸ء اور ۲۷ اگست ۱۹۸۹ء کو بھی اظہار خیال کیا۔
۱۰۴

مختلف انداز میں تصادم ہو رہے ہیں، کچھ لوگوں نے یہ کہا کہ بائیس ہزار فٹ کی بلندی پر جہاں گھاس کی ایک پتی بھی نہیں اگتی اس کی کیا اہمیت ہے، لیکن حقیقت یہ نہیں ہے، بلکہ یہ ہے کہ پاکستان کے مستقبل بلکہ اس پورے علاقے کے اس کے لیے وہ علاقہ خصوصی اہمیت رکھتا ہے۔ ہندوستان، پاکستان، چین تینوں کی جو سرحدی، جغرافیائی اور سیاسی صور تحال ہے اس میں اس مقام کی ایک بنیادی اہمیت ہے۔ ہندوستان کوشش کر رہا ہے کہ جدید ٹیکنالوجی کی مد سے مستقبل میں پاکستان کے دریاؤں کے پانی کی سپلائی کو متاثر کرے، اس بارے میں کئی تحقیقات ہو چکی ہیں۔ جغرافیائی، سیاسی اور خالص فوجی حکمت عملی کے نقطہ نظر سے وہ علاقہ نہایت اہم ہے۔ اسے محض آج اور کل کے انداز میں نہ سوچا جائے بلکہ ٹیکنالوجی کے جو دوررس نتائج بر آمد ہونے والے ہیں اس تناظر میں اس علاقے کی بے پناہ اہمیت کو پیش نظر رکھنا بھی ضروری ہے۔ یہ اطلاع درست ہے جو جموں کے اخبار "کشمیر ٹائمز " اور ہندوستان کے دوسرے اخبارات اور ان کے حوالے سے پھر پاکستانی اخبارات میں شائع ہوتی ہے، تو ہمیں اس پر فوری طور پر غور کرنا چاہیے اس لیے کہ اس کا تعلق ملک کی سلامتی، اس علاقے میں پاکستان کے بین الاقوامی کردار اور مستقبل کی ہماری معیشت سے ہے۔
پاکستان کا دفاع اور اس کی خارجہ پالیسی مرکزی حکومت کی ذمہ داری ہے اس لحاظ سے یہ ہمارے دائرہ اختیار کے اندر آتا ہے۔ اس کے ساتھ اس امر کی بھی ضرورت ہے کہ اس ایوان کو اعتماد میں لے کر بتایا جائے کہ پاکستانی افواج کو وہ کیا سہولتیں فراہم کی جارہی ہیں جو ان غیر معمولی حالات میں اپنا دفاع کرنے اور پاکستان سے جو علاقہ دشمن نے لے لیا ہے اس کی بازیابی کے لیے ضروری ہیں۔ ٹیکنالوجی، تربیت، لباس اور اسلحہ کے اعتبار سے حقیقی صورت حال کو قوم اور اس ایوان کے سامنے آنا چاہیے۔ لوگوں میں اس پہلو سے کافی غلط فہمیاں بھی ہیں۔ ٹھیک ہے ہمارے وسائل کم ہیں، لیکن اس قوم نے پیٹ پر پتھر باندھ کر ہر اس چیز کے لیے جو اس ملک کے دفاع کے لیے ناگزیر ہے۔ فوج کو وسائل فراہم کیے ہیں اور آئندہ کرے گی۔
(۲۴-۱-۸۸)
سیا چین گلیشئیر کا معاملہ پاکستان کے لیے سیاسی، دفاعی اور کشمیر کے مستقبل، تینوں پہلووں سے بے حد اہم ہے۔ راجیو گاندھی صاحب کا اس علاقے میں آنا اور ہمارا اس کے اوپر احتجاج نہ کرنا افسوسناک ہے۔ خاص طور سے اس پس منظر میں کہ جو رپورٹیں ملی ہیں ان کے مطابق
پاکستان، بھارت اور عالم اسلام

وہ علاقہ ان کی اور ہماری نگاہ میں متنازعہ ہے۔ انہوں نے ہمارے ساڑھے چودہ سو مربع کلومیٹر کے علاقے پر غاصبانہ قبضہ کر لیا ہے۔ ان کے ہمارے علاقے میں آنے کا نوٹس لیا جانا چاہیے اور سفارتی اور سیاسی دونوں سطحوں پر اس پر احتجاج ہونا چا ہے۔ ہم اس پر اپنے جذبات کا اظہار اس لیے بھی ضروری خیال کرتے ہیں کہ اگر حکومت اس مسئلے پر کسی وجہ سے خاموش رہی ہے تو کم از کم یہ ایوان خاموش نہ رہے اور پاکستان کی حدود اور اس کی خود مختاری میں اس دخل اندازی کا نوٹس لیتے ہوئے اہل پاکستان کے جذبات کا برطا اظہار کرے۔ یہی وجہ ہے کہ اس خبر کے پڑھتے ہی ہم نے
اس بات کی ضرورت محسوس کی کہ ایوان میں اس مسئلے کو زیر بحث لایا جائے۔
راجیو گاندھی صاحب نے اپنا حق ثابت کرنے کے ساتھ آگے بڑھ کر یہ دھوئی بھی کیا ہے کہ جو کچھ ان کا حق تھاوہ انہوں نے قوت سے حاصل کر لیا ہے۔ ان کی اس قسم کی باتیں ان کے آئندہ کے عزائم کی نشاندھی کرتی ہیں۔ اس لیے کہ ان کے عزائم اور مطالبات صرف اس علاقے کے بارے میں نہیں ہیں بلکہ پورے گلیشیر کے بارے میں ہیں۔ اس کے ساتھ ان کے بیان کا متن بھی اس لائق ہے کہ اس کا نوٹس لیا جائے اس میں صرف دعوئی ہی نہیں ہے، بلکہ پاکستان کو دھمکی بھی ہے اور اس دھمکی کو عملی جامہ پہنانے کے لیے جس قوت کی ضرورت ہے اس کی طرف اشارہ ہے، جس میں انہوں نے یہ بات بھی صاف الفاظ میں کھی ہے کہ وہ اپنی موجودہ اور آئندہ ملنے والی آبدوزوں کو جوہری آلات سے مسلح کریں گے۔ گویا یہ ان کا نہایت اہم پالیسی بیان ہے اور اس کے ساتھ ساتھ یہ وارننگ بھی کہ وہ پاکستان کو سبق سکھانا چاہتے ہیں۔
(۲۸-۲-۸۸)
ہندوستان کا طریقہ کار شروع ہی سے ایک جیسا رہا ہے۔ وولر بیراج کے سلسلے میں اور اس سے پہلے سلال بیراج کے سلسلے میں بھی بعینہ بھی کہانی دہرائی گئی تھی۔ شروع میں سندھ طاس ( Indus Basin Treaty) کی ایک شق کا سہارا لے کر اور ایک چھوٹا پرا جیکٹ دکھا کر انڈیا نے کام کا آغاز کیا اور اس کے بعد انہوں نے اس سوراخ سے داخل ہو کر ایک بہت بڑے پراجیکٹ کو بنانے کی کوشش کی۔ ہم سلام کرتے ہیں کشمیر کے ان مجاہدین کو، جنہوں نے وولر بیراج پر اب نمک کی ہونے والی پوری کی پوری تعمیرات کو تباہ کر دیا اور ہم یہاں احتجاج ہی کرتے رہے۔ اور اب یہ جو نیا اوڑی کا پراجیکٹ آیا ہے اس میں بھی بعینہ انڈیا کی وہی حکمت عملی ہے۔ اس لیے حکومت کو چاہیے کہ وہ اس معاملے میں پوری احتیاط سے کام لے اور اپنے ذرائع سے معلومات حاصل
،پاکستان، بھارت اور عالم اسلام



کرے کہ اصل پوزیشن کیا ہے۔ انڈیا تو محض یہ کہتا ہے کہ ہم صرف ایک سرنگ بنا رہے ہیں صرف با بیڈرو الیکٹرک کا رہے ہیں اس سے صرف بجلی پیدا ہو گی اور اس کے علاوہ یہ کسی اور مقصد کے لیے استعمال نہیں ہو گا۔ ان بیانات کو ان کے ظاہری پہلو پر نہیں لیا جا سکتا۔ یہ بات قابل اطمینان ہے کہ حکومت نے مسئلے کو اپنی گرفت میں لیا ہے۔ بہر حال حکومت اس معاملے میں پوری احتیاط برتے اور محض انڈیا کے ڈیزائن اور ابتدائی نقشہ پر انحصار نہ کرے بلکہ وہ اپنے ذرائع سے اس بارے میں معلمات حاصل کر کے اس مسئلے سے بیٹے۔
پاکستانی سفارتی نمائندوں کے ساتھ بد سلوکی
(۲۷-۸-۹۰)
ہمارے سفارتی نمائندوں کے ساتھ ہندوستان نے جو سلوک کیا ہے، وہ نیا نہیں ہے، یہ اس کا مستقل رویہ ہے۔ ابھی چند ماہ پہلے بریگیڈیئر عباسی کو وہاں سے اسی طریقے سے نکالا گیا تھا۔ اس معاملے میں بین الاقوامی منابطہ یہ ہے کہ اس قسم کی کوئی حرکت کسی ملک میں کسی ڈپلومیٹ کے خلاف کی جاتی ہے تو جوابی اقدام کے طور پر دوسرے ملک میں بھی اسی سطح کے ایک ڈپلومیٹ کو نا پسندیدہ شخص قرار دے کر واپس بھیج دیا جاتا ہے۔ عجیب بات ہے ہمارے ڈپلومیٹ کو وہاں مارا گیا، روکا گیا، احتجاج بھی ہوا لیکن ہم نے یہاں سے اس کے خلاف کوئی ایکشن نہیں لیا، جو ایسے ا معاملات میں دنیا کا ایک مانا ہوا اصول ہے۔ ہمارے ہاں یہ اقدام نہیں کیا گیا جو تشویش کا باعث ہے۔ جب تک آپ ہندوستان کے ساتھ بین الاقوامی قواعد کے مطابق سختی کے ساتھ سلوک نہیں کریں گے آپ اس سے معاملہ نہیں کر سکتے۔ اس موقع پر حکومت نے برمی دکھائی ہے۔ صرف سفیر سے احتجاج کافی نہیں ہے۔ اس ایوان اور حکومت کو احتجاج کرنا چاہیے۔ ہندوستان میں پاکستان کے ا
گزشتہ روز پاکستانی سفارت کار جیسے ہی دفتر سے روانہ ہوئے ان کے آگے اور پیچھے نهایت قریبی فاصلے سے ہندوستانی کاروں نے ان کا تعاقب شروع کیا۔ انہوں نے ان کی نقل و حمل میں رکاوٹ ڈالی، اور انہیں خطرے سے دوچار کیا۔ ہندوستانی عملے
پاکستانی سفارتکار جناب عبد الشکور پر دہلی میں بھارتی پولیس کے تشدد کے واقعہ پر مولف نے تحریک التواء پیش کی۔
۲۸ ستمبر ۱۹۸۹ء

نے انہیں راستے میں روکا اور گالیاں دیں۔ جب پاکستانی سفارت کار اپنی رہائش گاہوں پر پہنچے تو ہندوستانی عملے نے انہیں دھمکیاں دیں، ان کی بے عزتی کی اور انہیں اور ان کے اہل خانہ کو گالیاں نکالیں۔ گزشتہ تمام رات سفارت کاروں کے رہائشی ٹیلی فون منقطع رہے۔ افسوس کی بات یہ ہے کہ غیر قانونی اور ہتک آمیز رویے کا یہ انداز آج بھی جاری رہا۔ آج شام پاکستانی سفارت کاروں کی رہائش گاہیں کثیر التعداد سفید پوش افراد کے گھیرے میں رہیں جو پاکستان اور اس کے سفارت کاروں کو دھمکیاں دے رہے تھے اور بنک آمیز خلط الفاظ چلا چلا کر کہہ رہے تھے۔" پلا یہ تمام الفاظ اس پریس ریلیز کے ہیں جو دہلی میں پاکستان ہائی کمیشن نے جاری کیا ہے۔ سفارتی حلقہ بین الاقوامی قانون اور روایات کے تحت ایک مسلمہ چیز ہے۔ پاکستان نے اس کا ہمیشہ احترام کیا ہے۔ ٹھیک ہے اگر کسی ڈپلومیٹ سے کوئی ایسی حرکت ہوئی ہے جو ان کے آداب کے منافی ہے تو اس کا بھی طریقہ ہے کہ آپ اسے ناپسندیدہ شخصیت قرار دے کر کوئی اقدام کر سکتے ہیں۔ لیکن یہ چیز کہ پاکستان کے سفارتی نمائندوں کو ہراساں کیا جائے، ان کے راستے میں رکاوٹ ڈالی جائے، ان کے خاندانوں کو گالیاں دی جائیں، ان کے گھروں پر دھاوا بولا جائے، ان کے ٹیلی فون کاٹ دئیے جائیں، یہ تمام چیزیں پاکستان کے وقار اس کی حمیت اور عزت کے منافی ہیں۔ یہ ایسا مسئلہ ہے جس کا اس ایوان کو نوٹس لینا چاہیے اور چونکہ یہ چیز ہندوستان میں ہوئی ہے اور اس وقت ہوتی ہے جب عام مسلمانوں کا وہاں خون بہایا جا رہا ہے اور اس بارے میں پاکستان میں اضطراب پایا جاتا ہے، اس لیے یہ بات اور بھی زیادہ گھناؤنی اور سنگین ہو جاتی ہے۔ اس لیے اس کا نوٹس لینا ضروری ہے۔
ہندوستان کو ایٹمی آبدوز کی فراہمی پر تشویش
(۲۸-۹-۸۹)
اخباری اطلاعات کے مطابق روس نے ہندوستان کو جوہری آبدوز ہے پر دی ہے اور ہندوستان نے اسے وصول کر لیا ہے۔ جس سے اس علاقے میں قوت کا توازن ہندوستان کے حق
* روس کی جانب سے بھارت کی ایک ایٹمی آبدوز کی فراہمی اور چار مزید فراہم کرنے کے معاہدے سے علاقے میں طاقت کا توازن متاثر ہونے پر مؤلف نے تحریک التواء پیش کی۔ ۲۱ جنوری ۱۹۸۸ء
۱۰۸

میں مزید تبدیل ہو گیا ہے۔ اگر ہم اس پورے علاقے کے بارے میں ہندوستان کے سیاسی اور عسکری عزائم کو پیش نظر رکھیں تو یہ بات ثابت ہو جاتی ہے کہ ہندوستان پورے بحر ہند کو ایک ہندوستانی جھیل میں تبدیل کرنے کی کوشش کر رہا ہے۔ اس کے مفکرین اور پالیسی ساز آج سے نہیں ایک مدت سے یہ بات برملا کہہ رہے ہیں کہ ہندوستان ہی اس علاقے کی اصل علاقائی سپر پاور یا چھوٹی عالمی طاقت ہے۔ اگر ماضی کے حوالوں کو چھوڑ بھی دیا جائے تو پنڈت نہرو نے ڈسکوری آف انڈیا میں ہندوستان کے عالمی رول کی جو نشاندہی کی، ڈاکٹر پانیکر نے، جو ہندوستان کی خارجہ پالیسی کے اہم معماروں میں رہا ہے، "انڈین اوشن" کے حوالے سے جو باتیں کہیں اور پھر ابھی کچھ عرصہ قبل ہندوستان کے بیشتر مد برین، سکالروں، پالیسی سازوں اور خارجہ سیکرٹریوں اور دفتر خارجہ کے اہم افراد کی دھلی میں کانفرنس کی رپورٹ انڈیا سیکورٹی میں یہ بات کبھی گئی تھی کہ ہم اس علاقے میں اپنے مقاصد اور مفادات کو اس وقت تک محفوظ نہیں کر سکتے جب تک نیوکلیئر آبدو بی حاصل نہ کر لی جائیں۔
ہندوستان ۱۹۸۲ء سے اس کوشش میں تھا کہ یہ آبدوزیں حاصل کی جائیں اور پچھلے ماہ روس نے پہلی آبدوز ہندوستان کو دے دی ہے۔ اطلاعات یہ ہیں کہ دو نہیں پانچ تک ایٹمی آبدوزیں زیر معاہدہ ہیں اور اگلے تین سے پانچ سال کے اندر کچھ رپورٹوں کے مطابق دو اور کچھ کے مطابق تین بلکہ مزید چار آبدوزیں انڈیا حاصل کر رہا ہے۔ کہا گیا ہے کہ آبدوزیں ایٹمی ہتھیار نہیں ہیں۔ لیکن یہ بات ہمیں کوئی اطمینان فراہم نہیں کرتی۔ ہندوستان ۱۹۷۴ء میں دھما کہ کرنے کے بعد سے اپنی ایٹمی صلاحیت پیدا کر رہا ہے، اور مختلف اندازوں کے مطابق اس وقت سو سے سوا سو بم بنانے کی صلاحیت اس کے پاس موجود ہے۔ بجلی کی پیداوار کے لحاظ سے نیو کلیئر ذرائع سے دو ہزار میگاواٹ پیدا کرنے کی قوت اس کے پاس ہے۔ اور مجھے اس بات کا خطرہ ہے کہ آبدوزیں میں ایٹمی ہتھیار نہ ار نہیں ہیں تو یہ دراصل انڈیا کی پالیسی ہے کہ وہ خود ان چیزوں کو تیار کر رہا ہے تا کہ اسے
ایٹمی اسلحہ سے لیس کر سکے، اور روس یہ کہہ سکے کہ ہم نے ایٹمی اسلحہ اسے نہیں دیا۔ یہ بات بھی ہمارے سامنے ہے کہ ۱۹۷۱ء میں ہندوستان نے ہماری ایسی ناکہ بندی کر دی تھی کہ پاکستان بیرونی دنیا سے آبی راستوں سے تقریباً کٹ گیا تھا۔ اس کے مقابلے میں ہماری تینوں فورسز میں اگر چہ ترقی ہوئی ہے، ڈیٹرنٹ پاور ایک خاص تناسب سے بڑھ رہی ہے کسی نہ کسی حد تک ائر فورس میں بھی خاص طور پر ایف-۱۶ کے بعد، اس بات کی کوشش کی گئی ہے، لیکن ہماری نیوی سب سے زیادہ کمزور ہے۔ اس کی ترقی نسبتاً سب سے کم تر رہی ہے اور اسی بناء پر پاکستان، بھارت اور عالم اسلام

آج بین الاقوامی اعداد و شمار سے یہ بات سامنے آرہی ہے کہ اگر فوج میں ہماری اور ہندوستان کی لبت ایک سے جہاں ائر فورس میں ایک سے گیارہ ہے، تو نیوی میں یہ ایک سے اکیس ہے۔ یہ حالات بڑے تشویش ناک ہیں اور ہندوستان جس طریقے سے کدورت کو بڑھا رہا ہے اس کے مضمرات سے ہم صرف نظر نہیں کر سکتے۔ اور صرف بھی نہیں ہمیں اس پر بھی طور کرنا پڑے گا کہ اس پورے علاقے کے لیے اس کے کیا مضمرات ہیں۔ مغربی اور جنوب مشرقی ایشیا ان دونوں پر ہندوستان کی نگاہ ہے، اور اس نے بحریہ کی تعمیر اس طرح کی ہے کہ ایک مرکز بمبئے دوسرا کو چین اور تیسرا نیکو بار ہے، وہ دونوں اطراف میں اپنی قوت بڑھا رہا ہے۔ یہ وہ حالات ہیں جن پر غور کرنا بے حد ضروری ہے۔
(۲۱-۱-۸۸)
میزائلوں کی تیاری میں بھارت کی پیش رفت
ایک امریکی جریدے کے انکشاف کے مطابق بھارت جدید ترین میزائلوں کی تیاری میں مصروف ہے۔ یہ میزائل ایٹم بم، کیمیاوی بم اور دیگر تباہ کن ہتھیار لے جاسکتے ہیں۔ بھارت ان میزائلوں کی تیاری کے پروگرام میں پاکستان کے سب سے بڑے شہر کراچی کو اہم ترین نشانے۔ کے طور پر رکھ کر عملدرآمد کر رہا ہے۔ میزائل ٹیکنالوجی آج روایتی ہوائی قوت سے بھی تقریباً آگے نکل گئی ہے اور جدید جنگ میں سب سے بڑا خطرہ میزائل ٹیکنالوجی سے ہے اس کے ساتھ اگر ایٹمی یا کیمیاوی ہتھیار لگائے جاسکتے ہوں تو اس سے زیادہ تباہ کن چیز کوئی دوسری نہیں ہو سکتی۔ یہ رپورٹ امریکہ کے ایک رسالے کے مطالعے پر مبنی ہے۔ اس میں ہندوستان کی نئی دفاعی تیاریوں کا جائزہ لیا گیا ہے۔ جریدے کے مطابق بھارت اپنے ایسی پروگرام کو بین الاقوامی نگرانی میں دینے کا مخالف ہے جبکہ ۱۹۷۴ء میں ایٹمی دھماکہ کے بعد اس نے کہا تھا کہ اس میدان میں وہ اپنے پر امن پروگرام کو فوجی مقاصد کے لیے استعمال نہیں کرے گا۔ لیکن اگنی میزائل کے کامیاب تجربے کے بعد بھارت کی یقین دھانیوں پر اعتماد نہیں کیا جا سکتا۔ ہندوستان کی اس شعبے میں ترقی پاکستان کی سلامتی کے لیے خطرہ ہے۔ اس کا تعلق پاکستان کی خارجہ پالیسی اور سلامتی اور دفاعی تیاری
تحریک التواء - ۲۴ دسمبر ۱۹۹۰ء
پاکستان، بھارت اور عالم اسلام

سے ہے اور اس سوال سے کہ ہم کیونکر اس نوعیت کے خطرات کا مقابلہ کر سکتے ہیں، اس کا صرف ایک ہی راستہ ہے اور وہ پاکستان کے پاس ایٹی، میزائل سازی اور کیمیاوی ڈیٹرنٹ کی موجودگی
ہے۔
یہ خبر اور ہندوستان کی یہ تیاری ہمارے لیے لمحہ فکر یہ فراہم کرتی ہے اور اس معاملے میں ہم اگر ڈیٹرنس کے اصول کو اختیار نہیں کرتے تو یہ ملک کی سلامتی کو داؤ پر لگانے کے مترادف ہو سکتا ٹیکنالوجی کے میدان میں ہندوستان کی طرف سے ہمارے لیے یہ ایک ٹھوس چیلنج ہے۔ اس کے لیے پاکستان کو اپنی پالیسی اور اپنے متوازن رویے کا جائزہ لینا ہو گا۔ اور نہ صرف سوچنا پڑے گا بلکہ اس کو ایسی شکل دینی پڑے گی کہ وہ برابر کی ڈراوے کی قوت بن جائے۔ ڈیٹرنٹ خاموشی سے نہیں ہوتا بلکہ اسی وقت ہوتا ہے جب یہ احساس ہو کہ ہاں اب یہ ملک مقابلے کی پوزیشن میں ہے۔ (وزیر خارجہ کے بیان کے بعد )
اس مسئلے کے تین پہلو ہیں، پہلا یہ کہ بلاشبہ قومی اور دفاعی معاملات میں ایسی حساس معلومات ہوتی ہیں جنہیں محدود رکھنا پڑتا ہے اور یہ از بس ضروری ہے، ہم اس حق کو کبھی بھی چیلنج نہیں کریں گے۔ لیکن دوسری طرف یہ بات بھی ہے کہ اس کا سہارا لے کر بہت سارے معاملات میں قوم، پارلیمنٹ، اور سیاسی قیادت کو اعتماد میں نہ لینا درست نہیں ہے۔ بین الاقوامی تعلقات میں اصول ڈیٹرنس جس کا نام ہے ، وہ صرف مقابلے کی تیاری ہی نہیں ہے بلکہ مقابلہ کی تیاری کی ایسی نوعیت ہے جس کی بناء پر جارح آپ کے خلاف جارحیت کا سوچ بھی نہ سکے۔ چنانچہ اطلاعات، علم اور پبلسٹی اسی ڈیٹرنس کا ایک حصہ ہے۔ یہ اس سے باہر نہیں۔ ہمارے ہاں بد قسمتی سے اس بات کو ملحوظ خاطر نہیں رکھا گیا۔ مثال کے طور پر ہندوستان میں میزائلوں اور ٹیکنالوجی کی ترقی کی خبریں وہاں کے اخبارات میں باقاعدہ شائع ہو رہی ہیں، اور بین الاقوامی ذرائع ابلاغ میں بھی، اور بھی نہیں بلکہ سویڈن اور انگلستان کے فوجی اور سائنسی تخصیص کے جرائد میں بھی شائع ہو رہی ہیں۔ اس کا اصل مقصد یہی ہے کہ ہندوستان اس پور نے علاقے میں اپنی بالادستی کو قائم کرنا چاہتا ہے۔ اس کے مقابلے کے لیے ہونے والی کوششوں کو بھی ایک حد تک سامنے آنا چاہیے تا کہ ان کا اثر ہو سکے، جو کہ اس وقت نہیں ہے۔ چنانچہ معاملات کو ان حدود کا لحاظ رکھتے ہوئے کھلا کرنا چاہیے۔ یہ جمہوری معاشرہ ہے۔ مغربی ممالک اور بالخصوص روس اور امریکہ کے درمیان رازداری اور حساس معلومات کو چھپانے کی بھی اہلیت ہے، لیکن اس کے ساتھ ساتھ دفاعی اور ڈیٹرنس مقاصد کے لیے اس کی مناسبت سے چیزیں برابر سامنے آتی رہتی ہیں، اور ان پر بحث و تمحیص ہوتی ہے۔

ہمارا معاملہ یہ ہے کہ ہم بالعموم اپنی قوم اور پارلیمنٹ کو اعتماد میں نہیں لیتے، اور ان معلومات کو جو ہندوستان، امریکہ اور غیروں کو حاصل ہو جاتی ہیں، اپنی ہی پارلیمنٹ کو فراہم کرنے کے لیے تیار نہیں ہوتے۔ ہماری کیفیت وہی ہے کہ
پسته پستہ بوٹا بوٹا حال ہمارا جانے ہے جانے نہ جانے گل ہی نہ جانے باغ تو سارا جانے ہے
معلومات اور رازداری بھی اہم ہے لیکن دوسری طرف قوم کو بھی اعتماد میں لینا چاہیے، ہندوستان کے عزائم کے خلاف علاقے کی سیاسی فضا کو بھی متاثر کیا جانا چاہیے اور ہندوستان بھی کچھ کرتا ہے۔ پاکستان اگر ایک سکواڈرن ایف-۱۶ کالیتا ہے تو ہندوستان اس پر واویلا مچاتا ہے۔ ہندوستان ہی نہیں دنیا بھر میں اور بالخصوص امریکہ میں انڈین لابی پوری طرح متحرک ہو جاتی ہے۔ جبکہ ہندوستان وہ چیزیں تیار کر رہا ہے جن کا ہدف پاکستان اور چین ہے، اور جن کی بناء پر آج آسٹریلیا تک میں بے چینی پائی جاتی ہے۔
(۲۴-۱۲-۹۰)
بھارت سے تعلقات کے لیے راہنما اصول
جناب چیئر میں ! میں آپ کو یاد دلانا چاہتا ہوں کہ اس سے پہلے ہم تین دن ہندوستان اور پاکستان کے تعلقات پر بحث کر چکے ہیں۔ اور اس وقت میں نے آپ کی اجازت ہے ایک قرار داد پیش کی تھی اور ایوان نے اس امر کی اجازت دی تھی کہ باہمی مشورے سے ایک ایسا متن آپ کے سامنے پیش کیا جائے جو زیادہ سے زیادہ لوگوں کے لیے قابل قبول ہو۔ ہم نے بھی کوشش کی ہے۔ میں آپ کی اجازت سے وہ قرارداد پیش کرتا ہوں۔
بسم اللہ الرحمن الرحیم ہندوستان نے اپنی فوجی قوت میں جو غیر متوازن اضافہ کیا ہے سینٹ آف پاکستان کو اس پر تشویش ہے۔ اور وہ دوسرے ملکوں کے اضطراب میں بھی برابر کا شریک ہے جو انہیں علاقے کے امن اور سلامتی پر پڑنے والے اس کے اثرات اور ہندوستان کے توسیع پسندانہ عزائم کے سلسلے میں خدشات
کی بناء پر لاحق ہے اور اس یقین کا اظہار کرتا ہے کہ علاقے میں امن اور سکون کا انحصار اقوام متحدہ کے چارٹر میں طے شدہ اصولوں اور قدروں کے ساتھ مخلصانہ اور دیانتدارانہ وابستگی پر ہے۔ سینٹ مزید اس یقین کا اظہار کرتا ہے کہ پاکستان کے عوام دنیا کے تمام کے ساتھ
ممالک کے ساتھ بالعموم اور اپنے ہمسایوں بالخصوص ہندوستان باوقار اسن اور دوستی کے ساتھ رہنے کے خواہشمند ہیں۔ وہ اس بات کا اعلان کرتا ہے کہ اپنی نظریاتی اور ثقافتی اقدار کو برقرار رکھتے ہوئے، مختلف درجات کی ترقی کی روشنی میں اقتصادی مفادات کے تحفظ اور ان مسائل کے حل کے ذریعے، جنہوں نے گزشتہ چار دھائیوں سے پاکستان اور ہندوستان کے تعلقات کو مجروح کر رکھا ہے اور جن کی خرابی میں کئی سالوں کے دوران ہندوستان کے مثبت رویے کے فقدان کے باعث مزید امتیافہ ہوا ہے، ہندوستان کے ساتھ دوستی، تعاون اور ہمسائیگی کے اچھے تعلقات کو مستحکم اور مضبوط بنایا جا سکتا ہے اور وہ اس عزم کا اظہار کرتا ہے کہ ہندوستان کے ساتھ پائیدار امن اور قابل تائید دوستی کو صرف ذیل کے اصولوں پر استوار کیا جاسکتا ہے۔
علاقے کے تمام ملکوں کو ان کے سائز اور فوجی قوت سے قطع نظر برابر کی حیثیت سے قبول کرنا، توسیع پسندانہ رویے اور طرز عمل سے متعلق ہر قسم کی علمات سے احتراز سیا چین گلیشیئر سے بھارتی فوجیوں کا فی الفور انخلاء جس پر ہندوستان نے بین الاقوامی قانون کے تمام اصولوں کی خلاف ورزی کرتے ہوئے قبضہ کیا، مشمول شملہ معاہدے کے، جس کے تحت ہندوستان نے اپنے آپ کو ۱۹۷۲ء کے وقت کی کنٹرول لائن کا پابند
بنایا تھا۔
- سلامتی کونسل کی قراردادوں اور ریاست جموں و کشمیر کے عوام کے حق خودارادیت کے مطالبے کے مطابق رائے شماری کے ذریعے مسئلہ کشمیر کا حل۔
علاقے کے ملکوں کی خودمختاری، جہتی، آزادی اور نظریات کا احترام اور ان کے اس حق کا احترامی کہ وہ انوالا کے لیے کم ا ا ا ا ا ا ا اتار کرنا ہیں، ان کاوہ خود فیصلہ کر سکیں۔
ہ ان ممالک کے اس حق کی تصدیق کہ وہ اقتصادی توانائی اور دیگر ضروریات کو پورا کرنے

کے لیے تمام اقسام کی ٹیکنالوجی کو ترقی دے سکیں۔
اقلیتوں کے حقوق کا احترام، کیونکہ مسلم امہ ہندوستان اور دوسری جنگوں پر مسلمانوں کے ساتھ جو کچھ ہو رہا ہے اس بارے میں لا تعلق نہیں رہ سکتی۔
دوسرے ملکوں کے اندرونی معاملات میں عدم مداخلت اور کھلی اور چھپی تمام سرگرمیوں کا
خاتمہ۔
سینٹ مزید اس عزم کا اظہار کرتا ہے کہ
ا۔
پاکستان اور ہندوستان کے درمیان پیچیدہ مسائل کو بصیرت، حقیقت پسندی اور احتیاط نے
نبٹانے کی ضرورت ہے۔
ہندوستان کے ساتھ رابطے اور مکالے کی کوشش میں ہمیں بنیادی مسائل کے جلد حل کی تلاش
جاری رکھنی چاہیے۔ ۳۔ پاکستان کے مقصد اور اصولی پوزیشن کے حق میں علاقے کے ملکوں اور دنیا کی حمایت کو حرکت میں لانے کے لیے قومی اور بین الاقوامی سطح پر پر تحمیل پالیسیوں کے
ذریعے حکومت کو مذاکرات کے ساتھ ایک زیادہ زور دار پالیسی اختیار کرنی چاہیے۔ ہ حکومت کو جموں و کشمیر کے مسلمانوں کی، ان کے حق خود ارادیت کے لیے اپنی جد و جہد میں ان کے ساتھ یکجہتی کا اظہار جاری رکھنا چاہیے۔
حکومت کو چاہیے کہ وہ خارجہ پالیسی سے متعلق اہم تبدیلیوں کے بارے میں دونوں ایوانوں
کو باخبر رکھے اور ان کو زیر بحث لائے۔ سینٹ حکومت کو یقین دلاتا ہے کہ وہ اسلامی جمہوریہ پاکستان کے اسلامی تخیلات اور عوام کی پا امنگوں کے مطابق خارجہ پالیسی کو چلانے ، ملک کی خود مختاری، یکجہتی اور اتحاد کو برقرار رکھنے اور عالمی
امور میں اس کے کردار ادا کرنے کے سلسلے میں ہر ممکنہ تعاون کرے گا۔
(۱۸-۹-۸۹)
